
BERILGAN TASVIR SIFATINI BAHOLASH  

 

Dadaxonov Musoxon Xoshimxonovich, 

Namangan davlat universiteti “Informatika” kafedrasi mudiri  

dotsent t-f.f.d., PhD. 

 

Asrayev Muhammadmullo Abdullajon o‘g‘li, 

Muhammad al-Xorazmiy nomidagi TATU Farg‘ona filiali  

“Dasturiy injiniring” kafedrasi katta o‘qituvchisi. 

 

Annotatsiya: Qo‘lyozma matn tasvirlarini tahlil qilish tizimlarini ishlab chiqishda dastlab berilgan 

tasvir sifatini baholash talab etiladi. Odatda tasvir sifatini baholash uning gistogrammasi orqali 

amalga oshiriladi va u yetarlicha aniq ifodalanishi mumkin, biroq bu usul orqali sifat ko‘rsatkichlarini 

miqdoriy qiymatlarda ifodalab bo‘lmaydi. Tasvir sifatini miqdoriy baholash vazifasi ancha murakkab 

va kompleks vazifa bo‘lib, u shubhasiz tasvirlarga dastlabki ishlov berish algoritmlarini to‘g‘ri 

strategiyasini tuzish imkonini beradi. Bu esa chiqishda tahlil uchun nisbatan yuqori sifatli tasvirni 

ta’minlaydi. 

 

Kalit so‘zlar: qo‘lyozma matn, tasvir, ravshanlik, yorqinlik, chegara, shovqin,  gradiyent, kontrast 

 

Kirish. Raqamli tasvirlar sifatini baholash usullari 

mos ravishda etalonli va etalonsiz turlarga ajratiladi. 

Birinchi guruh usullari tekshiriladigan tasvirni 

oldindan berilgan parametrlari bo‘yicha etalon tasvir 

bilan taqqoslashga asoslanadi. Yechilayotgan 

masalaning o‘ziga xos xususiyatlari sababli, berilgan 

qo‘lyozma matni tasviri sifatini baholash uchun ushbu 

guruh usullaridan foydalanib bo‘lmaydi. Ikkinchi 

guruh usullari ravshanlik, ranglarni keskin o‘zgarishi, 

yorqinlik va xalaqit darajasi kabi parametrlar bo‘yicha 

yagona tasvirni miqdoriy baholashga asoslangan.  

Tasvir ravshanligi sifatning asosiy 

ko‘rsatkichlaridan biri bo‘lib, u orqali tasvirni 

navbatdagi ishlov berish uchun yaroqlilik darajasini 

aniqlash mumkin. Ravshanlik tasvir qismlari 

ko‘rinishini tavsiflaydi va mos ishlov berish 

ravshanlikni sezilarli darajada yaxshilashi mumkin, 

garchi u tasvirni kattalashtirish va ko‘rish masofasi 

bilan cheklangan bo‘lsada. Shuningdek, ravshanlik 

orqali tasvirni har xil yorqinligi bilan ikkita qo‘shni 

sohasi orasidagi chegarani chaplanganlik darajasi 

sifatida aniqlanishi mumkin.  

Adabiyotlar tahlili va metodologiyasi. 

O‘zbekistonda tasvirlarga ishlov berish va timsollarni 

tanib olishning nazariy asoslarini rivojlantirishga 

M.M.Kamilov, E.M.Aliyev, Sh.X.Fozilov, 

N.A.Ignatyev, Sh.F.Madraximov, N.M.Mirzayev, 

S.S.Sodiqov, Sh.Ye.Tulyaganov va boshqalar katta 

hissa qo‘shib kelmoqdalar. 

Odatda, ravshanlik o‘lchovi tasvir yorqinligi 

o‘zgarishini ushbu o‘zgarish sodir bo‘ladigan qism 

uzunligiga nisbati sifatida baholanadi:  

𝑆 =
∆𝐼

𝑤
, 

bu yerda ∆𝐼 – yorqinlikning o‘zgarishi, 𝑤 – o‘tish 

kengligi.  

Agar tasvir yorqinligini o‘qqa nisbatan joylashuv 

funksiyasi sifatida ifodalasak, u holda aniq ravshanlik 

qiya burchakning tangensi sifatida ifodalanadi (1-

rasm).  

 

1-rasm. Ravshanlikni qiya burchak tangensi 

sifatida ifodalanishi 

Chegara bu gradiyent modulining eng katta 

qiymati degan taxminga asoslanib, potensial o‘tish 

chegarasini aniqlash uchun chegaralarni aniqlashning 

Kanni usuli qo‘llaniladi. Chegaralarni aniqlash 

algoritmi tekislangan tasvir gradiyentini hisoblash 

bilan cheklanmay, balki chegara konturda faqat tasvir 

gradiyentining maksimal nuqtalari qoldirish va chegara 

yonida joylashgan maksimal bo‘lmagan nuqtalar 

o‘chirishni ham amalga oshiradi. Bunda ikki bo‘sag‘a 

yordamida kuchsiz chegaralar o‘chiriladi. Chegara 

qismlariga bir butun sifatida ishlov beriladi. Agar 

kuzatilgan fragmentning biror bir joyida gradiyent 

qiymati yuqori bo‘sag‘adan oshib ketsa, u holda 

gradiyent qiymati yuqori bo‘sag‘adan kichik bo‘lgan 

joylarda bu fragment gradiyent qiymati quyi 

bo‘sag‘adan kichik bo‘lguncha mumkin bo‘lgan 

chegara sifatida qoldiriladi. Agar butun fragmentda 

yuqori bo‘sag‘a qiymatidan kattaroq nuqtalar 

bo‘lmasa, u o‘chiriladi[1]. Ushbu kechikish chiquvchi 

chegaralaridagi uzilishlar sonini kamaytirish imkonini 

beradi. 

Kanni algoritmiga shovqinni kamaytirishni 

qo‘shilishi bir tomondan natijalar turg‘unligini 

ta’minlasa, ikkinchi tomondan hisoblash sarflarini 

oshiradi va buzilishlarga, hattoki chegaralar to‘liqligini 

yo‘qolishiga olib keladi. Barcha chegaralar 

aniqlangandan so‘ng, chegaraga tegishli har bir piksel 

uchun gradiyent yo‘nalishi hisoblanishi zarur, bu Sobel 

operatori yordamida amalga oshirilishi mumkin, u 

tasvir yorqinlik gradiyentini tasvirning har bir 

nuqtasida hisoblanadi. Shu tarzda yorqinlikning eng 

katta o‘sish yo‘nalishi va uning bu yo‘nalishdagi 

o‘zgarishi kattaligi aniqlanadi. Natija har bir nuqtada 

tasvir yorqinligini qanchalik keskin yoki ravon 

o‘zgarishini ko‘rsatadi, bu esa chegarada nuqtani 

topish ehtimoligini va chegara yo‘nalishini anglatadi. 

Amalda yorqinlik o‘zgarishi miqdorini hisoblash 

(yuzaga tegishli bo‘lish ehtimollik) yo‘nalishni 

hisoblashdan ko‘ra ishonchli va talqin qilinishi oson 

hisoblanadi[2]. 

Matematik jihatdan tasvirning har bir nuqtasi 

uchun ikki o‘zgaruvchili funksiya gradenti ikki 

o‘lchovli vektor bo‘lib, uning komponentalari 

gorizontal va vertikal chiziqlar bo‘yicha tasvir 

yorqinligi hosilalari hisoblanadi. Tasvirning har bir 

nuqtasida gradiyent vektori yorqinlikni eng katta 

o‘sishi tomon yo‘naltirilgan va uning uzunligi 

yorqinlik o‘zgarishi kattaligiga mos keladi. Bu Sobel 

operatori doimiy yorqinlik sohasidagi nuqtada nol 

vektor va har xil yorqinlikdagi sohalar chegarasida 

yotgan nuqtada – yorqinlikni oshirish yo‘nalishi 

bo‘yicha chegarani kesib o‘tuvchi vektor bo‘lishini 

bildiradi.  

Gradiyent yo‘nalishi atrofidagi chegaraning har 

bir shunday pikseliga ma’lum bir atrof uchun 

yorqinlikni maksimal va minimal qiymatlarini topish 

kerak. Odatda butun tasvir bo‘yicha ravshanlikning 

o‘rtacha qiymati butun tasvir uchun ravshanlik 

o‘lchovi sifatida olinadi[3].  

Tasvir yorqinligini barcha piksellar o‘rtacha 

yorqinligi sifatida ifodalash mumkin (ehtimollar 

nazariyasi nuqtai nazaridan matematik kutilma):  

𝑌𝑎𝑣 =
1

𝑀 ∙ 𝑁
∑ ∑ 0.299 ∙ 𝑅(𝑥, 𝑦) +

𝑁

𝑦=1

𝑀

𝑥=1

0.587 ∙ 𝐺(𝑥, 𝑦)

+ 0.114 ∙ 𝐵(𝑥, 𝑦). 

Yorqinlik qiymatini maksimal yorqinlik qiymatiga 

bo‘lish orqali nisbiy qiymatlarga o‘tish mumkin:  

𝑌𝑟 =
𝑌𝑎𝑣

𝑌𝑚𝑎𝑥
. 

𝑌𝑟ning qiymati [0,1] oralig‘ida bo‘lib, bunda uning 

0 qiymati butunlay qora tasvirga, 1 qiymati esa 

butunlay oq tasvirga mos keladi. Tasvir optimal 

yorqinligi 𝑌𝑟 qiymatiga ega bo‘lib, u 0,5 ga yaqin 

bo‘lishi kerak[4].  

Tasvir kontrastligi ikki xil bo‘ladi, ya’ni yorqinli 

va tusli (tonli). Yorqinli kontrast – bu tasvirning 

alohida qismlarini fizik yoki ko‘rinuvchan yorqinligi 

o‘rtasidagi farqdir. Umuman olganda, fizik yoki 

ko‘rinuvchan yorqinlikni hisoblash rangli tasvirni 

axromatik ranglarga aylantirish deb qarash mumkin. 

Shuning uchun yorqinli kontrast – bu axromatik 

ranglarga keltirilgan tasvirni ikki maydonini 

taqqoslashdir.  

Agar RGB gistogrammalarini tahlili asosida 

kontrastli tasvirdagi qoramtir va yorqin piksellar soni 

taxminan bir xil bo‘lishini, ularni yorqinligidagi farq 

katta va piksellarning asosiy to‘planish joyi oraliq 

chegaralari yaqinida bo‘lishini ko‘rish mumkin[5]. 

Yorqinlik kontrastini baholash uchun yaxshi 

mezon tasvir piksellarining yorqinligi dispersiyasi 

hisoblanadi: 

𝜎2 =
1

𝑀 ∙ 𝑁
∑ ∑(𝑌𝑎𝑣 − 𝑌(𝑥, 𝑦))2.

𝑁

𝑦=1

𝑀

𝑥=1

 

Yorqinlik kontrastini baholashning universal 

o‘lchovsiz mezoni – bu o‘rtacha kvadrati og‘ishning 

maksimal yorqinlik qiymatiga nisbatidir: 

𝐶 =
2𝜎

𝑌𝑚𝑎𝑥
. 

Bunda C ning qiymati [0, 1] oralig‘ida bo‘ladi va 

0 qiymat monoton tasvirga, 1 qiymat esa eng yuqori 

kontrastga to‘g‘ri keladi. Optimal kontrast qiymati 

tasvirda aks etgan ob’yekt turiga bog‘liq.  

Nisbatan murakkab holatni tusli kontrast 

ifodalaydi. Kulrang tusga o‘tkazilganda yorqinlik bir 

xil bo‘lishi mumkin, ammo ko‘rish orqali u aniq 

ajratiladi. 

Butun tasvir uchun pikselning «o‘rtacha tus»ini 

o‘rtacha qiymatlar orqali ifodalash mumkin: 

𝑅𝑎𝑣 =
1

𝑀 ∙ 𝑁
∑ ∑ 𝑅(𝑥, 𝑦);

𝑁

𝑦=1

𝑀

𝑥=1

 

𝐺𝑎𝑣 =
1

𝑀 ∙ 𝑁
∑ ∑ 𝐺(𝑥, 𝑦);

𝑁

𝑦=1

𝑀

𝑥=1

 

𝐵𝑎𝑣 =
1

𝑀 ∙ 𝑁
∑ ∑ 𝐵(𝑥, 𝑦).

𝑁

𝑦=1

𝑀

𝑥=1

 

Tasvir piksellari va «o‘rtacha tus» orasidagi 

masofa quyidagi formula orqali aniqlanadi:  

𝑑(𝑥, 𝑦) =

√(𝑅𝑎𝑣 − 𝑅(𝑥, 𝑦))2 + (𝐺𝑎𝑣 − 𝐺(𝑥, 𝑦))2 + (𝐵𝑎𝑣 − 𝐵(𝑥, 𝑦))2

. 

Tasvir tusli kontrastini baholash uchun piksellari 

va «o‘rtacha tus» orasidagi o‘rtacha masofadan 

foydalanish mumkin: 

𝑑𝑎𝑣 =
1

𝑀 ∙ 𝑁
∑ ∑ 𝑑(𝑥, 𝑦).

𝑁

𝑦=1

𝑀

𝑥=1

 

𝑅𝑚𝑎𝑥, 𝐺𝑚𝑎𝑥 yoki 𝐵𝑚𝑎𝑥 (RGB-kub qirrasi uzunligi) 

masofada joylashgan piksellar yaxshi tusli kontrastga 

ega bo‘ladi: 

𝑑𝑎𝑣 ≥ 𝑅𝑚𝑎𝑥. 

Berilgan qo‘lyozma tasviridagi xalaqit va 

chaplanish darajasini baholash uchun haqiqiy 

sahnalarni statistik tahliliga asoslangan BRISQUE 

algoritmidan foydalaniladi [72]. 

Natijalar. BRISQUE algoritmi quyidagi 

bosqichlarda amalga oshiriladi: 

1-bosqich. Mazkur bosqichda MSCN 

koeffisiyentlarini hisoblanadi. 

𝐼(𝑖, 𝑗) =
𝐼(𝑖, 𝑗) − 𝜇(𝑖, 𝑗)

𝜎(𝑖, 𝑗) + 𝐶
 

bu yerda  

𝜇(𝑖, 𝑗) = ∑ ∑ 𝑤𝑘,𝑙𝐼(𝑖 + 𝑘, 𝑗 + 𝑙)

𝐿

𝑙=−𝐿

𝐾

𝑘=−𝐾

; 

𝜎(𝑖, 𝑗) =

√∑ ∑ 𝑤𝑘,𝑙[𝐼(𝑖 + 𝑘, 𝑗 + 𝑙) − 𝜇(𝑖, 𝑗)]2𝐿
𝑙=−𝐿

𝐾
𝑘=−𝐾 ; 

𝐻(𝑖, 𝑗) = 𝐼(𝑖, 𝑗) 𝐼(𝑖, 𝑗 + 1);   

𝑉(𝑖, 𝑗) = 𝐼(𝑖, 𝑗) 𝐼(𝑖 + 1, 𝑗); 

𝐷1(𝑖, 𝑗) = 𝐼(𝑖, 𝑗) 𝐼(𝑖 + 1, 𝑗 + 1); 

𝐷2(𝑖, 𝑗) = 𝐼(𝑖, 𝑗) 𝐼(𝑖 + 1, 𝑗 − 1). 

 

 

2-bosqich. Ushbu bosqichda belgilar vektorini 

hisoblanadi. 

 

Belgilar Belgining tavsifi Hisoblash prosedurasi 

f1-f2 Shakl va 

dispersiya 

Umumlashgan normal 

taqsimotni 𝐼 ga 

kyeltirish 

f3-f6 Shakl, o‘rta, 

chap va o‘ng 

og‘ish 

Assimetrik normal 

taqsimotni 𝐻ga 

keltirish 

f7-f10 Shakl, o‘rta, 

chap va o‘ng 

og‘ish 

Assimetrik normal 

taqsimotni "V"ga 

keltirish  

f11-f14 Shakl, o‘rta, 

chap va o‘ng 

og‘ish 

Assimetrik normal 

taqsimotni 𝐷1 ga 

keltirish 

f15-f18 Shakl, o‘rta, 

chap va o‘ng 

og‘ish 

Assimetrik normal 

taqsimotni 𝐷2 ga 

keltirish 

 

3-bosqich. Ushbu bosqichda tasvir sifatini 

bashorat qilingan bahosini hisoblash amalga oshirilib, 

unda tasvir sifati bahosini hisoblash uchun uning 

f1,…,f18 belgilari oldindan o‘qitib olingan regression 

modelga boshlang‘ich ma’lumotlar sifatida kiritiladi. 

Xulosa. Tasvir sifatini baholashning uch bosqichli 

algoritmi ishlab chiqildi. Bu dastlabki ishlov berish 

algoritmlarini tanlash strategiyasini tuzish imkonini 

beradi. Tanlab olingan algoritmlar asosida dastlabki 

ishlovni amalga oshirish nisbatan yuqori sifatli tasvirni 

ta’minlaydi. 

Tasvirlar sifatini oshirish algoritmlari qiyosiy 

tahlil qilindi. Tahlil natijalari asosida qo‘lyozma 

tasvirlari sifatini oshirish uchun mos algoritmlar 

tanlandi va ular tasvirdagi xiralashish, kontrastni 

oshishi va yorqinlik gistogrammasi notekisligini 

bartaraf etish imkonini beradi. 

